
SOALAN NO.: 9

PEMBERITAHUAN PERTANYAAN DEWAN RAKYAT 

PERTANYAAN : LISAN 

TARIKH : 2 NOVEMBER 2017

SOALAN

YB Dr. Mansor Bin Abdul Rahman minta MENTERI PERUSAHAAN 

PERLADANGAN DAN KOMODITI menyatakan setakat bulan Oktober 

2017, dari jumlah 440,000 penoreh dan pekebun kecil, berapa orangkah 

yang telah berdattar untuk BMT dan apakah masalah-masalah yang 

dihadapi dalam proses pendaftaran tersebut.

JAWAPAN:

Tuan Yang Di-Pertua,

YAB Perdana Menteri dalam pembentangan bajet 2017 lalu telah 

menyediakan peruntukan Bantuan Musim Tengkujuh (BMT) kepada 

440,000 pekebun kecil dan penoreh getah di negara ini. Melalui bantuan 

tersebut, setiap pekebun kecil yang layakakan menerima RM200 sebulan 

selama tiga bulan pada November dan Disember 2017 dan Januari 2018.

Seramai 499,802 pekebun kecil dan penoreh telah mendaftar untuk 

menerima BMT dari seluruh negara. Dari jumlah tersebut, 392,680 

daripada kawasan getah matang dan 107,122 daripada kawasan tidak 

matang. Sementara itu, daripada jumlah tersebut 364,596 merupakan 

pekebun kecil individu dan 135,106 adalah pekebun kecil di bawah 

seliaan agensi pelaksana seperti FELDA, FELCRA, Jabatan Pertanian 

Sarawak (JPS) dan Lembaga industri Getah Sabah (LIGS).

Sehingga 1 November 2017, seramai 236,468 orang telah menerima 

BMT di seluruh negara.

Tuan Yang Di-Pertua,

Lembaga Getah Malaysia (LGM) merupakan agensi yang dilantik 

menguruskan agihan BMT. Daripada jumlah pekebun kecil yang 

mendattar, terdapat 35,515 pekebun kecil dan penoreh mempunyai 

maklumat bermasalah yang menyebabkan pendattaran ke dalam 

pangkalan data BMT tidak dapat dilakukan.

Antara masalah yang menyebabkan proses pendattaran BMT tidak dapat

dilaksanakan adalah seperti berikut:

i. Pekebun kecil dan penoreh tidak memiliki kad Permit Autoriti 

Transaksi Getah yang merupakan syarat utama bagi melayakkan 

seorang pemohon menerima BMT;

ii. Tiada kad pengenalan bagi mengesahkan status kewarganegaraan 

pemohon;

iii. Tiada maklumat keluasan kebun;

iv. Tiada alamat atau alamat yang diberikan tidak lengkap; dan

v. Nombor kad pengenalan salah atau bertindih.

Antara tindakan LGM untuk menyelesaikan masalah-masalah tersebut

ialah dengan :

i. menyemak status pekebun kecil (sama ada masih hidup atau 

sebaliknya) dengan Jabatan Pendattaran Negara;

ii. menyemak data Bantuan Rakyat 1 Malaysia (BR1M) Lembaga Hasil 

Dalam Negeri untuk mendapatkan maklumat akaun bank pekebun 

kecil; dan

iii. mengadakan sesi penerangan sistem BMT dengan agensi 

pelaksana.

Sekian, terima kasih.

